

КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Удж видзан юкӧнын ӧткымын юалӧм йылысь
Россия Федерацияса удж кодекслысь нормаяс, "Коми Республикаын удж видзан юкӧнын ӧткымын юалӧм йылысь" Коми Республикаса Оланпас олӧмӧ пӧртӧм да Коми Республикаса Правительстволысь 2007 во август 2 лунся 291-р №-а тшӧктӧм збыльмӧдӧм могысь Коми Республикаса Правительство шуис:

1. Коми Республикаса министерствояс да олӧмӧ пӧртысь власьт мукӧд орган Коми Республика мутасын удж видзан юкӧнын государственнӧй политикалысь медшӧр туйвизьяссӧ олӧмӧ пӧртігӧн:

1) Россия Федерацияса удж кодекслӧн 22, 163 да 212 статьяяс серти лӧсьӧдӧны асланыс уджалысьяслы лёк суӧмысь видзан условиеяс да котыртӧны удж видзӧм;

2) лӧсьӧдӧны:

ведомствокостса государственнӧй контроль сы бӧрся, кутчысьӧны-ӧ Коми Республикаса государственнӧй ӧтувъя предприятиеясын да Коми Республикаса государственнӧй учреждениеясын (водзӧ – ведомствоувса организацияяс) удж кузя законодательствоӧ да удж право кузя норма кутысь мукӧд нормативнӧй правовӧй актӧ Коми Республикаса Правительствоӧн индӧм пӧрадок серти;

юӧр серти йитӧд лӧсялан юкӧнъясса организацияяскӧд удж видзан юалӧмъяс кузя;

йитӧд удж видзан юкӧнын Коми Республикаса олӧмӧ пӧртысь власьт органкӧд, а сідзжӧ индӧм ногӧн дӧзьӧритысь да видзӧдысь государственнӧй органъяскӧд удж видзан юалӧмъяс кузя;

3) котыртӧны:

уджалан условиеяс да удж видзӧм мытшӧдъяс кузя коллегияяс, сӧвещаниеяс, семинаръяс, удж видзӧм кузя отраслевӧй конкурсъяс;

ведомствоувса организацияясса уджалысьясӧс удж видзан корӧмъяс серти велӧдӧм да тӧдӧмлунъяс прӧверитӧм;

4) участвуйтӧны: 

Коми Республика мутасын экономикалӧн да социальнӧй политикалӧн медшӧр туйвизьяс кузя мероприятиеяс, удж видзан юалӧмъяс кузя Коми Республикаса оланпасъяс да мукӧд нормативнӧй правовӧй акт дасьтӧмын да олӧмӧ пӧртӧмын;

отраслевӧй (тарифнӧй) артмӧдчӧмъяс дасьтӧмын, кырымалӧмын да олӧмӧ пӧртӧмын;

уджалан условиеяс да удж видзӧм кузя республиканскӧй смотръяс, конкурсъяс нуӧдӧмын;

5) индӧм ногӧн пыртӧны Коми Республикаса олӧмӧ пӧртысь власьт органъяс уджӧн видзӧм да могмӧдӧм вылӧ лӧсялана финансӧвӧй во вылӧ Коми Республикаса республиканскӧй бюджетын индӧм сьӧм мында удж видзӧм вылӧ рӧскод йылысь вӧзйӧмъяс;

6) удж видзан юкӧнын сетӧны Коми Республикаса олӧмӧ пӧртысь власьт уполномочитӧм органӧ Коми Республикаын уджалан условиеяс да удж видзӧм анализируйтӧм вылӧ да на йылысь быд вося докладъяс вӧчӧм вылӧ колана юӧр да материалъяс;

7) туялӧны, ӧтвывтӧны да йӧзӧдӧны удж видзан юкӧнын водзын мунысь уджлысь опыт; 

8) лӧсьӧдӧны удж видзан служба либӧ индӧны удж видзан юкӧнын кывкутысь уджалысьӧс.

2. Коми Республикаса экономика сӧвмӧдан министерстволы:

координируйтны Коми Республикаын удж видзан юкӧнын уджсӧ;

сетны организацияяслы удж видзан юкӧнын методическӧй отсӧг.

3. Коми Республикаса олӧмӧ пӧртысь власьт органъяслы:

индӧм ногӧн пыртны тайӧ шуӧмлӧн 1 пункт серти удж видзан юкӧнын мероприятиеяс збыльмӧдӧмын Коми Республикаса олӧмӧ пӧртысь власьт лӧсялана орган йылысь положениеясӧ вежсьӧмъяс пыртӧм йылысь Коми Республикаса Правительстволысь решение балаяс;

быд во, отчётнӧй тӧлысь бӧрын локтан тӧлысся февраль 15-ӧд лунӧдз, мӧдӧдны Коми Республикаса экономика сӧвмӧдан министерствоӧ Коми Республикаса олӧмӧ пӧртысь власьт органлӧн удж видзан юкӧнын удж йылысь да Коми Республикаса государственнӧй ӧтувъя предприятиеясын да Коми Республикаса государственнӧй учреждениеясын, кодъяслӧн уджӧн веськӧдлӧны организационно-методическӧя, координируйтӧны да видзӧдӧны удж бӧрся Коми Республикаса олӧмӧ пӧртысь власьт органъяс,  уджалан условиеяс да удж видзӧм йылысь юӧр.

4. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс вежысь – Коми Республикалӧн сьӧм овмӧсса министр В.М. Гайзерлы.

Коми Республикаса Юралысь                                                     В.Торлопов

